
O CORSICA ! ARRIZZATI !

Eccu ava u tempu favurevule (2 Cor 6, 2)

Le gioie e dulori di u populu corsu so e gioie € i dulori di u so vescu. Quist’annu femu
mimoria di duie morte tragiche chi anu feritu a Corsica: quella di u prifettu Erignac e
quella di Yvan Colonna. In Corsica, a i morti un ci scurdemu mai di rendeli onore. Un
ci pudemu scurda di a storia. A dice J. Green: “Ignura u passatu he accurta u futuru”.
Isse stonde dulurose ci ponu aiuta a apre I'ochiji.

Credu chi oramai hé puru ghjuntu u tempu d’'unura i vivi. Noi, i nostri giovani, i nostri
figlioli é figliole, e nostre famiglie. A storia, un ci vole micca a ripetela, ma a risanalla.
Heé l'ora ghjusta pa rompe e catene di una storia straziata, e ci tocca a passa da a
bughjura a a luce.

Heée ora € tempu di salva I'anima di stu populu, sicondu a tradizione di a Santa
Scrittura, pa ch’ellu tenghi sempre a so dignita € a so identita, € un pigliessi mai a
forma d’'una massa. Dicianu i Grechi : « Quandu u populu si face massa, u gattivu
stintu he in ogni locu, € a ragione micca. »

Eccu, aghju fattu ugni cosa nova (Ap 21, 5)

Avemu passatu un invernu tragicu, induve I'attori principali eranu a paura, a viulenza,
a rabbia, u disprezzu, l'inghjustizia, u dulore, a morte. Di que, a Corsica ne ha
suffertu.

Li tocca a libarassi da i segni murtali par abbraccia a mossa d’una vita nova. Pa i
cristiani, e difficulta e I'inciampi un so micca chjassi cechi, ma porte da franca. Simu
figlioli di a Risurrizzione !

| Corsi cercanu a svigliassi da un sunniacciu chi I'impedisce di viaghja, € volenu
apresi a a spiranza d’'un dumane luminosu.

A Corsica vole campa un tempu chi fara di tutti i Corsi I'attori d’issu veranu novu : e
forze pulitiche € ecunomiche, u mondu spurtivu € culturale, e cunfraternite, I'associ,
tutte e donne € tutti I'omi di fede € di bona vulunta.

Sta vulunta di cambiamentu é di spiranza, ci tocca a noi tutti a falla sbuccia.

Stu veranu corsu apre un tempu novu, un’uccasione di fa calcosa di novu. L'aghju
intesa inde e vostre parolle sta brama di cambia, di sunnia, d’anda piu in la e di
custruisce. Par quessa, i dui puntelli so a fede € a vulunta ; tandu si chi ha da turna a
nasce u focu di a spiranza vera e allegra.

Vi scrivu, o giovani, parcheé site forti (1 Ghj 2, 14)

Vogliu sunnia a una Corsica induve si po campa in pace. Una suceta induv’ellu si
viaghja unu cu l'altru € micca unu contr’a l'altru.

Vogliu incuragisce i giovani a una rivolta di I'intelligenza pa da sfogu a tutti i pussibuli
e pa rinuncia a a logica di « un si po fa nunda. »

Aghju scontru giovani forti chi volenu participa a custruisce una suceta d’'un megliu
campa. O cari giovani di Corsica, date un fiatu novu a a vostra fede, fate nasce un
maremotu di spiranza, imaginate una suceta libarata, appaciata é fraterna.

Pregu ch’é vo siate ascultati. E vostre brame nascenu da e vostre idee, portanu a un
ideale e si spiccanu da l'ideulugia. Cumu a sapete, un populu divisu s’indibbulisce.

Purtate a rispunsabilita alta € bella di custudisce e di tramanda un patrimoniu umanu,
culturale € spirituale unicu. Aprite strade nove €& luminose pa chi issu geniu corsu
fussi scupartu, spartutu e cultivatu. Fate chi st'andatura chi custruisce a pace pa e

generazione a vene sia par voi a forza e u suchju di e vostre mosse.

A vi dicu a tutti, cari amichi corsi, par esce da e battaglie dulurose tra eros e
thanatos, ci vole a fa vince 'amore. Un parlu micca di 'amore rumanticu artificiale &
senza fondu, un parlu micca d’'un amore vanu e fughjiticciu, ma di ’Amore putente
chi omu po truva in u Vangelu. Un Amore capace di trasfurma a vita da rende 'omu
felice, rispittatu in a so dignita prufonda.

He ora d’arrisicassi. Quellu chi un arrisica nunda un face nunda, un ha nunda, un he
nunda, disse sora Emmanuelle.

S’e n’avemu l'ardi a franca un passu novu inde a vita suciale corsa, tandu si ch’é no
pudaremu esse fieri di e nostre lotte, di u nostru amore par apre i nostri cori, e nostre
vite a un dumane splindurente di luce pa e leve a vene.

A vulete sente a mo pruposta in stu tempu particulare ? A Dumenica di I'Alivi, issu 02
d’aprile, andate e participate a a messa inde e nostre ghjesgie di Corsica cusi belle.
Chi a vostra prisenza, cu palmi é alivi in manu, sia segnu di a vostra brama
d’appacia i spiriti.

Chi Maria, Regina di a Corsica, alluminessi e nostre cuscenze e ci purghjessi a forza
di spiritu pa viaghja sicuri € fidati.

+ Mgr Francescu Bustillo
Vescu d’Aiacciu pa a Corsica



